
திருக்குறள் எளிய உரை பொருள்

44. குற்றம் கடிதல்

(குற்றம் செய்யாமல் இருப்பது) செருக்கும், சினமும், சிறுமையும், இல்லார் பெருக்கம் பெருமித நீர்த்து. 431 கர்வம், கோபம், சிறுமை ஆகியவை இல்லாதவருடைய செல்வம புகழ் உடையது. இவறலும், மாண்பு இறந்த மானமும், மாணா உவகையும்,-ஏதம், இறைக்கு. 432 கருமித்தனம், போற்றத் தகுதியில்லாத மானம், அற்பத்தனமான மகிழ்ச்சி ஆகியவை தலைவராக இருப்பவருக்குக் குற்றங்கள். தினைத் துணையாம் குற்றம் வரினும், பனைத் துணையாக் கொள்வர், பழி நானுவார். 433 பழிக்குப் பயப்படுகின்றவர், தினை அளவான குற்றம் தம்மிடம் உண்டானாலும், அதனால் ஏற்படக்கூடிய தீமையைப் பனை அளவாக எண்ணிக் குற்றம் செய்ய

மாட்டார்.

குற்றமே காக்க, பொருளாக-குற்றமே, அற்றம் தருஉம் பகை ! 434 குற்றம் ஒருவருக்கு அழிவை உண்டாக்கக் கூடிய பகை. ஆகையால், குற்றம் செய்யாமல் இருப்பதையே நோக்கமாகக் கொள்ள வேண்டும். வரும் முன்னர்க் காவாதான் வாழ்க்கை, எரி முன்னர் வைத்துாறு போல, கெடும். 435 குற்றம் வருவதற்கு முன்பே, அது வராமல் தடுத்துக் கொள்ளாதவனுடைய வாழ்வு, நெருப்புக்கு முன்னே உள்ள வைக்கோல் போர் போல அழிந்து விடும்.

